
asosida о‘quv jarayonini shaxsiylashtirishga qaratilgan harakatdir. Uning asosiy 

xususiyati shundaki, raqamli texnologiyalar ilgari an’anaviy “qog‘oz” orqali amalga 

oshirishning murakkabligi tufayli ommaviy ta’limda munosib о‘rin egallay olmagan 

yangi pedagogik amaliyotlarni (tarbiyaviy ishlarni tashkil etish va о‘tkazishning 

yangi modellari) amalda qо‘llashga yordam beradi.  

ZAMONAVIY INNOVATSION PEDAGOGIK TEXNOLOGIYALAR 

FOYDALANISH 

Amirova Shohsanam Nizomiy nomidagi 

TDPU ATT 102 guruh talabasi  

Dunyoda ta’lim tizimida roʻy berayotgan ta’limning internatsionallashuvi, 

talabalarning xalqaro mobilligi, ta’lim dasturining tez oʻzgaruvchanligi kabi global 

tendensiyalar qatoriga ta’lim sifatini ta’minlash masalasi alohida ahamiyat kasb etib 

bormoqda. Zamonaviy ijtimoiy-iqtisodiy sharoitlar hamda boʻlajak 

mutaxassislarning ma’naviy-ahloqiy, intellektual va kasbiy salohiyatiga nisbatan 

qoʻyilayotgan yuqori talablar ta’lim muassasalari oldiga xalqaro talablarga javob 

bera oladigan sifatli kadrlar tayyorlash vazifasini qoʻymoqda. Bu vazifalarni 

bajarish yoʻlida esa ta’limda innovatsion pedagogik texnologiyalardan foydalanish 

talab etiladi. Ammo ta’lim tizimida zamonaviy tendensiyalarni, ayniqsa, rivojlangan 

xorijiy mamlakatlardagi ta’lim tizimida foydalanayotgan innovatsion pedagogik 

texnologiyalarni isloh qilishning zamonaviy tajribalari nisbatan sekin 

oʻzlashtirilmoqda. 

Ta’lim jarayonida yangi innovatsion texnika-texnologiyalardan foydalangan 

holda dars oʻtish, soʻnngi texnikalar bilan jihozlangan laboratoriya xonalaridan 

foydalangan holda mashg‘ulotlar oʻtkazish, mutaxasislik boʻyicha, masalan kimyo 

sohasidagi soʻnggi innovatsiyalar haqida ma’lumotlar keltirib, jahon tajribasidan 

namunalar keltirib oʻtish talabalarni yangilik yaratish ruhida tarbiyalashga turtki 

boʻladi. 

Bizning fikrimizcha ta’lim jarayonida avval qiziqish uyg‘otib, motivatsiya 

berib, soʻngra raqobat muhiti yaratilsa talabalarda innovatsiya yaratishdagi yashirin 

qobiliyatlari uyg‘otiladi va albatta rag‘batlantirish amalga oshirilsa koʻzlangan 

maqsadga erishiladi. Talabalarga ilm-fan va innovatsiya yaratishda yutuqlarga 

erishgan insonlardan misol keltirib, iloji boʻlsa ulardan birini oʻrnak boʻluvchi inson 

sifatida darsga taklif qilib,yoki innovatsiyalar markaziga talabalarni ekskursiyalarga 

etishni yoʻlga qoʻyilsa maqsadga tezroq erishilgan boʻlardi. 

Hozirgi kunda ta’lim jarayonida interaktiv metodlar, innovatsion 

texnologiyalar, pedagogik va axborot texnologiyalari oʻquv jarayonida qoʻllashga 

boʻlgan qiziqish, e’tibor kundan kunga kuchayib bormoqda, bunday boʻlishining 

sabablaridan biri, shu vaqtgacha an’anaviy ta’limda oʻquvchi talabalarni faqat 

tayyor bilimlarini egallashga oʻrgatilgan boʻlsa, zamonaviy texnologiyalar ularni 

egallayotgan bilimlarini oʻzlari qidirib topishlariga, mustaqil oʻrganib, tahlil 

qilishlariga, hatto xulosalarni ham oʻzlari keltirib chiqarishlariga oʻrgatadi. 

Pedagogik texnologiya va pedagog maxoratiga oid bilim, tajriba va interaktiv 

metodlar oʻquvchi -talabalarning bilimli, yetuk malakaga ega boʻlishlarini 

ta’minlaydi. 

Innovatsion pedagogik texnologiyalar kelajakda ham mehnat bozorida talab 

mavjud boʻladigan zamonaviy mutaxassis-kadrlarni tayyorlash uchun ta’lim 

jarayonida juda muhim ahamiyatga egadir. 

Zamonaviy kadrlar tayyorlash uchun pedagogning oʻzi ham zamonaviy AKT 

vositalaridan foydalangan holda, eng soʻnngi ilm-fan yutuqlaridan, oʻzi bilim 

berayotgan soha yangiliklaridan xabardor boʻlishi va eng yangi pedagogik 

texnologiyalar asosida dars oʻtishi talab etiladi. 

Hozirgi va kelajakda eng katta talab qaratilgan kasb bu - IT boʻyicha 

mutaxassislardir. Mana shu yoʻnalishlar koʻproq ochilsin oliy ta’lim muassasalarida 

va shu sohada yetuk kadrlar tayyorlash uchun pedagoglar ham chuqur bilim va 

yuksak pedagogik mahoratga ega boʻlib, innovatsion texnologiyalar asosida 

oʻqitishsin. Mana shu kabi sohalarda yutuqlarga erishishi uchun zamonaviy texnika-

texnologiyar bilan ta’minlangan va innovatsion pedagogik texnologiyalar asosida 

dars oʻtiladigan oliy ta’lim muassasalari eng yaxshi institutlar safiga albatta kiradi 

deb oʻylaymiz. Innovatsion pedagogik texnologiyalar asosida ishlashda 

oʻqituvchida innovatsion faoliyat haqida tushuncha boʻlishi kerak. Mohiyatiga koʻra 

innovatsion faoliyat ilmiy izlanishlar, ishlanmalar yaratish, tajriba-sinov ishlari olib 

borish, fan-texnika yutuqlaridan foydalanish asosida yangi takomillashtirilgan 

mahsulotni yaratishdan iborat. Pedagogning innovatsion faoliyati quyidagilar bilan 

belgilanadi: 

- yangilikni qoʻllashga tayyorligi; 

- pedagogik yangiliklarni qabul qilishi; 

- novatorlik darajasi;  

- kommunikativ qobiliyatning rivojlanganligi; 

- ijodkorligi. 

Innovatsion faoliyat-yangi ijtimoiy talablarning an’anaviy me’yorlarga mos 

kelmasligi yoki yangi shakllanayotgan g‘oyalarning mavjud g‘oyalarni inkor etishi 

natijasida vujudga keladigan majmuali muammolarni yechishga qaratilgan faoliyat. 

Xulosa qilib aytadigan boʻlsak, ta’limda innovatsion pedagogik 

texnologiyalardan foydalanish ta’limni sifatini koʻtarsa, innovatsion texnologiyalar 

ta’lim taraqqiyotini harakatga keltiruvchi kuchdir. Har bir jamiyatning kelajagi 

uning ajralmas qismi va hayotiy zarurati boʻlgan ta’lim tizimining qay darajada 

rivojlanganligi bilan belgilanadi. Bugungi kunda mustaqil taraqqiyot yoʻlidan 

borayotgan mamlakatimizning uzluksiz ta’lim tizimini isloh qilish va 

takomillashtirish, yangi sifat bosqichiga koʻtarish, unga ilg‘or pedagogik va axborot 

texnologiyalarini joriy qilish hamda ta’lim samaradorligini oshirish davlat siyosati 

darajasiga koʻtarildi. 

